
  अक्टूबर २०१५ -दादावाणी- हिन्दी


  वैज्ञानिक रहस्यों से भरपूर ‘नौ कलमें’


  संपादकीय


  क्रमिक मार्ग के ज्ञानी पुरुषार्थ करके, अत्यंत कष्ट झेलकर आत्मा का अनुभव प्राप्त करके मोक्ष में गए। संतों व महान पुरुषों ने लोगों के अपमान सहन करके प्रेम संपादन किया, विकारों पर विजय प्राप्त की, खाने-पीने में संयम रखा, इतना ही नहीं बल्कि लोक कल्याण के लिए जीवन जी गए। सामान्य व्यक्ति के लिए इस मार्ग का अनुसरण करना असंभव लगता है। इसके अलावा शास्त्रों में भी ऐसा ही कहा है कि आचरण शुद्ध करो, लेकिन जहाँ शक्ति ही न हो वहाँ उपाय क्या है?



  परम पूज्य दादा भगवान (दादाश्री) ने अपनी निजी शोध के रूप में जगत् को काल के अनुरूप ‘नौ कलमें,’ दी हैं। जो कि दादाश्री के खुद के जीवन का नित्यक्रम है, अनुभव सिद्ध है और इसीलिए क्रियाकारी हो जाती हैं। नौ कलमें दिन में तीन बार पढऩी चाहिए। जैसे प्रधानमंत्री की चिट्ठी और किसी व्यापारी की चिट्ठी में फर्क होता है, उसी तरह ज्ञानीपुरुष द्वारा जो दिया गया हो उसमें बुद्धि का इस्तेमाल नहीं करना चाहिए।


  मनुष्य का स्वभाव कैसा है, कि जैसी प्रकृति होती है वैसा ही खुद बन जाता है। और जब प्रकृति नहीं सुधरती तब मार-ठोककर सुधारने का प्रयत्न करता है। दादाश्री कहते हैं ‘‘अगर प्रकृति न सुधरे तो तू अंदर का सुधार न, कि ‘ऐसा नहीं होना चाहिए’ और हे दादा भगवान! मुझे शक्ति दीजिए।’’ इससे क्या लाभ हुआ? एक तो खुद का अभिप्राय बदल गया व प्रकृति के विरुद्ध बैठा और दूसरा परम विनयता उत्पन्न हुई। यानी यह अक्रम विज्ञान ऐसा सिखाता है कि यह (जो) बिगड़ गया है, वह ऐसे नहीं सुधरनेवाला, लेकिन इस तरह से उसे सुधार। फिर अपनी रिस्पोन्सिबिलिटी नहीं रहती।


  हमें इन ‘नौ कलमों’ के अनुसार सिर्फ भावना ही करनी है, इसके अनुसार करने नहीं लग जाना है और एकदम से होगा भी नहीं। जितना हो पाए उतना जानना है कि इतना हो पाता है और इतना नहीं हो पाता। उसके लिए क्षमा माँगनी है और साथ ही यह शक्ति माँगनी है। शक्ति प्राप्त होगी तो सहायक होती जाएँगी।


  नौ कलमें तो तमाम शास्त्रों का सार है, इन्हें बोलने से पाप भस्मीभूत हो जाते हैं, दखलंदाज़ी कम हो जाती हैं और अच्छी तरह से पाँच आज्ञा में रह सकते हैं। सारे जगत् के लिए कल्याणकारी ऐसा यह प्रतिक्रमण है। ये कलमें तो जगत् के ऋणानुबंध से छुड़वा देती हैं। अब तक हुए दोष मिट जाते हैं, ढीले पड़ जाते हैं। भरे हुए माल का फोर्स आए तब अगर नौ कलमें बोलें तो उस फोर्स में हम रंग नहीं जाएँगे, हम पर असर नहीं होगा और फोर्स खत्म हो जाएगा। जब मन संसार की ओर खिंचने लगे तब नौ कलमें बोलने से टुकड़े होकर पूरी लिंक टूट जाएगी और इस जन्म की एवं अगले जन्म के लिए सलामती हो जाएगी।


  नौ कलमें उपयोगपूर्वक भावना करने की चीज़ है। दादाश्री कहते हैं, ‘हम जिनका पालन करते हैं, हमेशा के लिए जो हमारे अमल में है आपको भी वही शक्तियाँ माँगने के लिए दे रहे हैं। सिर्फ वे शक्तियाँ माँगो। शक्ति आपको एक्ज़ेक्टनेस में लाकर रख देगी।’ अत: अवश्य आराधन करने जैसी चीज़ है। दादाश्री उद्बोधित वाणी में से इससे संबंधित विशेष संकलन किया गया है, जो महात्माओं को मोक्ष मार्ग के पुरुषार्थ में सहायक होगा, यही अभ्यर्थना।


  - जय सच्चिदानंदजय सच्चिदानंद


  (पृ. ४)


  वैज्ञानिक रहस्यों से भरपूर ‘नौ कलमें’


  कर लो यह भावना एक जन्म


  मैं आपको एक पुस्तक पढऩे के लिए दे रहा हूँ। बड़ी पुस्तकें नहीं, एक छोटी सी पुस्तक आपके लिए। उसे पढऩा ज़रा, यों ही जरा सा! यह दवाई दे रहा हूँ, यह पढऩे की दवाई है। यह जो ‘नौ कलमें’ हैं, इन्हें सिर्फ पढऩा ही है, यह करने की दवाई नहीं है। बाकी आप जो करते हो वह सब ठीक है। लेकिन यह तो भावना करने की दवाई है। इसलिए यह जो दे रहे हैं, उसे पढ़ते रहना, इससे तमाम प्रकार के अंतराय टूट जाएँगे।


  नौ कलमों में ग़ज़ब की शक्ति


  प्रश्नकर्ता : इन नौ कलमों में लिखा है कि ‘मुझे शक्ति दीजिए, शक्ति दीजिए’, तो ऐसा पढऩे से हमें शक्ति मिल जाएगी?


  दादाश्री : ज़रूर! ये ‘ज्ञानीपुरुष’ के शब्द हैं! प्रधानमंत्री की चिट्ठी हो और यहाँ के एक व्यापारी की चिट्ठी हो, तो उसमें क्या कोई फर्क नहीं है? आप कुछ बोल क्यों नहीं रहे? हाँ, यानी कि यह ‘ज्ञानीपुरुष’ की बात है। अगर इसमें बुद्धि लगाएगा तो मनुष्य पागल हो जाएगा। ये बातें तो बुद्धि से परे हैं।


  क्रमिक मार्ग में इतना बड़ा शास्त्र पढ़ें या फिर इतनी नौ कलमें बोलें तो बहुत हो गया। नौ कलमों में इतनी ग़ज़ब की शक्ति रखी गई है कि समझ से परे है। जब हम समझाएँ तब समझ में आएगा।


  ज़रूरत है सिर्फ शक्ति माँगने की


  एक लड़का चोर बन गया है। वह चोरी करता है। मौका मिलने पर दूसरों की जेब से पैसे निकाल लेता है। घर पर गेस्ट (मेहमान) आए तो, उन्हें भी नहीं छोड़ता। अरे, कई गेस्ट का तो लौटने का किराया खत्म हो गया हो, तो भी लड़का उनके पैसे निकाल लेता, तो गेस्ट क्या करे बेचारा? कैसे वापस माँगे? और उन लोगों से कह भी नहीं सकते क्योंकि अगर ऐसा कहे तो घरवाले लड़के को मारते इसलिए दूसरी जगह से उधार लेकर घर लौटे। क्या करे? वह लड़का जेब खाली ही कर देता था न!


  अब उस लड़के को हम क्या सिखाते हैं? कि ‘इस जन्म में तू दादा भगवान से चोरी न करने की शक्ति माँग।’ अब इससे उसे क्या लाभ हुआ? कोई कहेगा, ‘इसमें क्या सिखाया? वह तो शक्तियाँ माँगता जा रहा है और फिर चोरी तो कर ही रहा है।’ अरे, भले ही चोरी करे! ये शक्तियाँ माँग रहा है या नहीं? ‘हाँ, शक्तियाँ तो माँग रहा है।’ तो हम जानते हैं कि यह दवाई क्या काम कर रही है! आपको क्या पता चले कि दवाई क्या काम कर रही है?


  प्रश्नकर्ता : ठीक है, वे नहीं जानते कि दवाई क्या काम कर रही है। माँगने से लाभ होता है या नहीं, वह भी नहीं समझते।


  दादाश्री : अर्थात् इसका क्या भावार्थ है कि एक तो वह लड़का माँग रहा है कि ‘मुझे चोरी न


  (पृ. ५)


  करने की शक्ति दो।’ यानी एक तो उसने अपना अभिप्राय बदल दिया। ‘चोरी करना गलत है और चोरी नहीं करना सही है’ ऐसी शक्तियाँ माँग रहा है। इसलिए ‘चोरी नहीं करनी चाहिए,’ उस अभिप्राय पर आया। सब से बड़ी बात यह कि अभिप्राय बदल गया! और अभिप्राय बदल गया इसलिए तभी से वह गुनहगार बनने से रुक गया।


  फिर दूसरा क्या हुआ? भगवान से शक्तियाँ माँग रहा है, इसलिए उसमें परम विनयता उत्पन्न हुई।


  अभी तक तो अहंकार से सिर्फ पागलपन ही किया है। अहंकारी इंसान पागल ही होता है। उसे पागल ही कहते हैं। लेकिन क्या करें? अहंकार जाए, ऐसा नहीं है। लेकिन शक्ति माँगने से आपके अहंकार का पागलपन खड़ा नहीं होगा और वह शक्ति प्राप्त हो जाएगी। माँगते ही तुरंत प्राप्त हो जाती है, अंदर अपार शक्ति है!


  हे भगवान! शक्ति दीजिए। इसलिए वे तुरंत शक्ति देते हैं। चारा ही नहीं है न! सब को देते हैं, माँगनेवाला होना चाहिए।


  इसलिए कहता हूँ न, यह तो आप माँगना, भूल जाते हो! आप तो कुछ माँगते ही नहीं, कभी भी नहीं माँगते। लेकिन टेन्डर भरने चाहिए। टेन्डर भरना आता है?


  प्रश्नकर्ता : नहीं।


  दादाश्री : यह बात आपकी समझ में आई, शक्ति माँगने की?


  प्रश्नकर्ता : यह तो बहुत वैज्ञानिक खुलासा है। अभिप्राय बदल गया और सही माँगा।


  दादाश्री : शक्ति दीजिए ऐसा कहता है। ‘दीजिए’ कहा वह क्या कोई ऐसी-वैसी बात है? भगवान खुश होकर कहते हैं, ‘ले’।


  दूसरा उसका अभिप्राय तो बदल गया है। अन्यथा उसे मार-ठोककर अभिप्राय नहीं बदला जा सकता। उससे तो अभिप्राय मज़बूत हो जाता है, कि चोरी करनी ही चाहिए। अरे, मार-ठोककर इसका इलाज नहीं किया जा सकता! इलाज के लिए तो दादा के पास ले जा। गोद में बिठाकर समझदार बना देंगे। इलाज का जानकार चाहिए न!


  अभिप्राय बदलने से आता है परिणाम


  अभिप्राय बदलना कोई सरल बात नहीं है। ऐसे गुप्त तरीके से बदले जाते हैं। ऐसे ही हम कहें कि ‘चोरी नहीं करना अच्छा है। चोरी करना गलत है।’ तो मन में समझ जाता है कि ये तो यों हीचोरी नहीं करने के लिए कह रहे हैं। तो राह पर नहीं आएगा। जबकि हमारी यह वैज्ञानिक खोज है।


  सब से बड़ी बात तो,खुद का अभिप्राय बदल गया। लेकिन कहता है, मेरा वह अभिप्राय तो बदल गया, लेकिन भगवान अब मुझे शक्ति दीजिए। अब मुझे आपकी शक्ति की ही ज़रूरत है। मेरा अभिप्राय तो बदल गया है।


  प्रश्नकर्ता : उससे भी ज़्यादा, देनेवाला तो बैठा है। इसलिए माँगने जैसा है।


  दादाश्री : हाँ, जो माँगो वह देने को तैयार हूँ।


  प्रकृति सुधरेगी ऐसे


  इंसान का स्वभाव ऐसा होता है कि जैसी प्रकृति वैसा ही खुद हो जाता है। जब प्रकृति नहीं सुधरती, तब कहता है ‘छोड़ झंझट,’ ‘अरे नहीं सुधरती तो कोई हर्ज नहीं। तू अपना, अंदर सुधार न!’ फिर अपनी ‘रिस्पोन्सिबिलिटी’ (ज़िम्मेदारी) नहीं है! ऐसी यह ‘साइन्स’ है! बाहर चाहे कुछ भी हो उसकी ‘रिस्पोन्सिबिलिटी’ है ही नहीं। इतना समझे तो हल आ जाए। आपकी समझ में आया, मैं क्या कहना चाहता हूँ?


  प्रकृति तो कुछ भी करे, क्योंकि वह गैरज़िम्मेदार

  है। लेकिन आप इतना बोले कि ‘ऐसा नहीं होना चाहिए। यह सब तो गलत है’ तो आप ज़िम्मेदारी से छूट गए। अब इसमें कोई परेशानी है?


  यानी यह अक्रम विज्ञान ऐसा सिखाता है कि यह जो बिगड़ गया है वह तो सुधरनेवाला है नहीं, लेकिन इस तरह उसे सुधारो।


  अब क्रमिकमार्ग में इस प्रकार से नहीं सुधारते। वे तो कहते हैं, ‘मार-ठोककर इसे सुधारो’ अरे, नहीं सुधरेगा! यह तो प्रकृति है। कढ़ी में नमक ज़्यादा गिर जाए तो वह निकाला जा सकता है, किसी भी तरह। कढ़ी के लिए सब प्रयोग हैं, लेकिन इसके लिए उपाय इस तरह करना पड़ता है। इस उपाय से कई लोगों को फायदे हुए हैं।


  करना नहीं है इन नौ कलमों में


  एक व्यक्ति से मैंने कहा कि ‘इन नौ कलमों में सब समा गया है। इसमें कुछ भी बाकी नहीं रखा है। आप ये नौ कलमें रोज़ पढऩा।’ फिर उसने कहा, ‘लेकिन यह नहीं हो पाएगा।’ मैंने कहा, ‘अरे, मैं करने को नहीं कह रहा हूँ।’ ‘नहीं हो पाएगा’ ऐसा क्यों कहते हो? आपको तो इतना कहना है कि, ‘हे दादा भगवान, मुझे शक्ति दो।’ शक्ति माँगने को कहता हँू। अंदर शक्ति आएगी तो फिर वह शक्ति काम करेगी। तुझे नहीं करना है। तो कहने लगे, ‘मुझे नहीं करना है?’ मैने कहा, ‘नहीं, वह शक्ति काम करेगी। अंदर पता चल जाएगा फिर काम होता रहेगा।’ तो कहने लगे, ‘इससे तो मज़ा आएगा।’ लोगों ने तो करना सिखाया है।


  फिर मुझे कहने लगे, ‘ये शक्तियाँ कौन देगा?’ मैंने कहा, ‘मैं शक्तियाँ दूँगा।’ आप जो माँगों वे शक्तियाँ देने को तैयार हूँ। आपको खुद को माँगना ही नहीं आता, इसलिए मुझे इस तरह सिखाना पड़ता है कि ऐसे शक्ति माँगना। सिखाना नहीं पड़ेगा? देखो न, यह सब सिखाया ही है न! यह मेरा सिखाया हुआ ही है न! तब वे समझ गए। फिर कहने लगे कि इतना तो हो सकता है, इतने में सब आ गया।


  इसे करना नहीं है आपको। आप बिल्कुल भी मत करना। आराम से रोज़ से दो रोटियाँ ज़्यादा खाना, लेकिन ये शक्तियाँ माँगना। तब वे मुझ से कहने लगे, ‘यह बात मुझे पसंद आई।’


  प्रश्नकर्ता : पहले तो यही शंका होती है कि माँगने से शक्ति मिलेगी या नहीं?


  दादाश्री : वही शंका गलत साबित होती रहती है। अब यह शक्ति माँगते रहते हो न!


  प्रश्नकर्ता : हाँ, दादा, लेकिन आपने ये जो नौ कलमें हमें दी हैं, उन्हें रोज़ पढऩा चाहिए या फिर एक बार पढऩे के बाद भावना करनी चाहिए?


  दादाश्री : नहीं। रोज़ पढऩा है यानी रोज़ भावना करनी है। रोज़ भावना करो न।


  प्रश्नकर्ता : अर्थात् जब तक भावना फिट न हो जाए तब तक पढऩा चाहिए?


  दादाश्री : नहीं, नहीं। फिट हो या न हो, अपनी तरह से रोज़ दो-तीन बार पढ़ लेना है। फिट या न फिट देखने की ज़रूरत नहीं है।


  बाद में आएगा वह वर्तन में


  प्रश्नकर्ता : लेकिन अमल में लाने के लिए उसमें लिखा है, उस अनुसार करना पड़ेगा न?


  दादाश्री : नहीं, इसे सिर्फ पढऩा ही है। फिर अमल में अपने आप आ जाएगा। इसलिए यह (नौ कलमों की) किताब आप अपने साथ ही रखना और रोज़ाना पढऩा। आपको इसके अंदर के सारे ज्ञान की जानकारी हो जाएगी। रोज़ बार-बार पढऩे से आपको इसकी प्रेक्टिस हो जाएगी। तद्रूप हो जाओगे। आज आपको मालूम नहीं पड़ेगा कि इसमें मुझे क्या फायदा

  हुआ! लेकिन धीरे-धीरे आपको ‘एक्ज़ेक्ट’ समझ में आ जाएगा।


  यह शक्ति माँगने से फिर उसका फल वर्तन में आकर खड़ा रहेगा। इसलिए आपको ‘दादा भगवान’ से शक्तियाँ माँगनी हैं। और ‘दादा भगवान’ के पास अपार, अनंत शक्तियाँ हैं, जो माँगो सो मिले ऐसी! अर्थात् इसे माँगने से क्या होगा?


  प्रश्नकर्ता : शक्ति प्राप्त होगी।


  दादाश्री : हाँ, इन्हें पालन करने की शक्ति आएगी और उसके बाद फिर पालन होगा। यों ही पालन नहीं कर सकोगे। जो करना है वह तो अलग चीज़ है। पहले जो शक्तियाँ माँगी थीं, वह अभी हो रहा है। इसलिए आपको ये शक्ति माँगते रहना है, और कुछ नहीं करना है। ये जो लिखा है वैसा झट से हो जाए ऐसा नहीं है और होगा भी नहीं। आप से जितना हो सके उसे जानो कि इतना हो पाता है और इतना नहीं हो पाता, तो उसकी क्षमा माँगनी हैं और साथ ही साथ ये शक्ति माँगनी है तो शक्ति प्राप्त होगी।


  शक्तियाँ पहुँचाएँगी उस स्टेज पर


  प्रश्नकर्ता : मैं आठ महीनों से रोज़ नौ कलमें पढ़ता हूँ। श्रद्धापूर्वक और नियमित करता हूँ, लेकिन इसमें जो कहा गया है, मेरे वे दोष अब तक गए नहीं हैं।


  दादाश्री : नहीं, हमें दोषों को अभी नहीं निकालना है। शक्ति भरकर रखनी है। वह एकदम से प्रकट हो जाएगी। ये तो पूरा खराब, बिगड़ा हुआ माल है। इसीलिए अब ये शक्तियाँ भरेंगे तो फिर (सब सुधर जाएगा)।


  प्रश्नकर्ता : यानी निराश होने की ज़रूरत नहीं है, ऐसा?


  दादाश्री : नहीं, किसी तरह से (नहीं), निराश होना होता होगा? यह निराशा तो कहाँ लेकिन एक-एक शब्द खरा सोना है।


  प्रश्नकर्ता : ठीक है, यह सब तो मैं करता हूँ।


  दादाश्री : तो ये सभी शक्तियाँ उत्पन्न होंगी।नौ कलमोंवाली शक्तियाँ माँगते रहने से काफी सालों बाद फिर अपने आप ही नौ कलमों में ही रहेगा।


  प्रश्नकर्ता : इस स्टेज पर कैसे, कब पहुँच सकेंगे?


  दादाश्री : इन्हें बोलने से स्टेज पर पहुँचने की तैयारी होगी, शुरुआत होगी। आप ये बोलोगे न तो शक्ति उत्पन्न होगी और जो शक्ति उत्पन्न होगी, वह शक्ति आपको उस स्टेज पर पहुँचाएगी। दादा भगवान से शक्ति माँगने से तुरंत ये शक्ति आ जाएगी।


  शक्ति प्रकट होने के बाद वह शक्ति की तैयारी हो जाती है। फिर अपने आप ही, वह शक्ति ही काम करवाएगी, और उस स्टेज पर ले जाएगी आपको नहीं जाना है। अगर इंसान जा सकता तो कब का चला जाता। शक्ति के बगैर कैसे जाएगा? पहले माँगना है फिर शक्ति प्रकट होगी। शक्ति एकत्रित हो जाएगी, उसके बाद शक्ति काम करेगी। इसीलिए आप ये रोज़ बोलोगे तो धीरे-धीरे शक्ति प्रकट होती जाएगी लेकिन बिना बोले शक्ति कैसे प्रकट होगी? माँगे बिना शक्ति कैसे प्रकट होगी? नहीं होगी न! इसीलिए इतना आप रोज़ बोलना।


  दिस इज़ द केश बैंक


  काफी लोगों के ओहोहो... लगभग हज़ारों लोगों के दु:ख मिट गए हैं। सिर्फ इतनी ही चीज़ें बताता हूँ। इतनी ज़्यादा शक्ति है इसमें! और यह वाणी कैसी है? मालिकी रहित वाणी है। यह, मैं जो बोल रहा हूँ न, ऐसी मालिकी रहित वाणी वल्र्ड में है नहीं। शायद ही कभी होती है। यह ऑरिजिनल टैपरिकॉर्ड बोल रहा है, मैं नहीं बोल रहा हूँ। इसीलिए

  यह मालिकी रहित वाणी है और सर्व धर्मों का सार है, अत: यदि करोगे तो आपको बहुत उत्तम फल मिलेगा। और फिर यह केश बैंक है। तुरंत ही फल देनेवाली। क्योंकि अंदर दादा भगवान प्रकट हो गए हैं, और उन्हें मैं भी नमस्कार करता हूँ। मैं भी नौ कलमें बोलता हूँ क्योंकि ये तो चौदह लोकों के नाथ हैं। प्रकट हैं, इसलिए बोलते ही सब फल मिलेगा।


  केश (नकद) शक्ति, उधार नहीं। उधार तो बहुत बार लेकर आए और वैसे के वैसे ही रहे। उधारी ने तो गरीब का गरीब ही रखा, जब गरीबी चली जाए तब जानना कि ‘हाँ, रास्ता मिला...’


  शक्ति प्रकट होकर आती है वर्तन में


  प्रश्नकर्ता : नौ कलमों को अमल में कब ला सकते हैं?


  दादाश्री : इन्हें बोलने से वर्तन में आएगा। आपको यहाँ से एयर पोर्ट जाना हो तो अगर आप पूछो कि ‘एयर पोर्ट जाने का रास्ता कौन सा है?’ तब मैं कहूँ कि ‘आपको रास्ता दिखा देता हूँ, उस रास्ते से आप आ जाओ तो एयर पोर्ट पहुँच जाओगे।’ उसके बाद क्या बाहर निकलते ही आपको एयर पोर्ट दिखेगा? ‘नहीं।’ उसका नक्शा समझना पड़ेगा। नक्शा समझने के बाद चलने से एयर पोर्ट आएगा या नहीं आएगा? अत: यह सब अमल में नहीं लाना है, इसके लिए शक्ति माँगनी है। इसीलिए आप रोज़ नौ कलमें बोलो।


  चौदह लोक का सार समाया है नौ कलमों में


  प्रश्नकर्ता : दादाजी, नौ कलमें बहुत अच्छी हैं। पिछले साल जब नौं कलमें पढ़ीं तब ऐसा लगा कि ये याद नहीं रख पाएँगे।


  दादाश्री : याद नहीं रखना है, बोलना है।


  प्रश्नकर्ता : हाँ, लेकिन हमें ऐसा लगता है कि देखकर बोलनी पड़ेंगी लेकिन इतनी इफेक्टिव लगीं कि भले ही शब्दश: याद न रहे लेकिन अपने से पूरा ही भावार्थ सुबह बोल लिया जाता है, इतनी इफेक्टिव हैं!


  दादाश्री : हं, बहुत इफेक्टिव है, ये बहुत इफेक्टिव हैं।


  ये नौ कलमें सब से बड़ी भावनाएँ हैं। इनमें पूरा सार आ जाता है, चौदह पूर्व का सार आ जाता है, तमाम शास्त्रों का सार आ जाता है। इतनी भावना ही करते रहें तो बहुत हो गया।


  जब सभी धर्मों की पुस्तकें पढ़ ली जाएँ तब धर्म कहलाता है। जब सौ प्रतिशत धर्म हो जाए, तब मर्म निकलने की शुरुआत होती है। जब सौ प्रतिशत मर्म हो जाए तब मर्म प्राप्त किया कहलाता है। ऐसा कहा जाता है कि तब अर्क निकलने की शुरुआत होती है। यह ज्ञानार्क है पूरा। नौ कलमें तो तमाम शास्त्रों का अर्क हैं। इसीलिए अवश्य बोलनी चाहिए।


  ये जो नौ कलमें लिखी गई हैं, ये चौदह लोकों का सार है। पूरे चौदह लोकों के दही को मथकर मक्खन निकालकर मैंने इनमें रख दिया है। हमारे महात्मा कितने पुण्यशाली! कि लिफ्ट में बैठे-बैठे मोक्ष में जा रहे हैं! शर्त सिर्फ इतनी है कि हाथ बाहर नहीं निकालना है।


  ये नौ कलमें तो अन्य कहीं हो ही नहीं सकतीं, नौ कलमें तो पूर्ण पुरुष ही तो लिख सकते हैं। इनसे तो लोगों का कल्याण हो जाएगा। ये भावना करने से पूर्ण होने लगेंगे। सिर्फ यही भावना करने जैसी है।


  अभिप्राय मुक्त करवाती हैं नौ कलमें


  प्रश्नकर्ता : दादा, मैंने देखा कि अभिप्राय बदल जाते हैं, सभी। दादा का यह जो कुछ भी करते हैं, उसमें ऐसी कोई गलती दिखाई नहीं देती लेकिन

  यह लोगों की समझ में क्यों नहीं आता? किसी जीव को दु:ख नहीं, किसी भी धर्म का प्रमाण आहत् नहीं करते, सभी चीज़ें इसमें हैं तो समझ में क्यों नहीं आता?


  दादाश्री : इसे समझना आसान नहीं है न!


  प्रश्नकर्ता : दादा, ये सारे जो वाक्य हैं उनमें एक वाक्य भी ऐसा नहीं है कि जहाँ खुद बंधन में आ जाए। खुद मुक्त होता जाता है। ऐसे ही अनुभव हुए हैं न!


  दादाश्री : बहुत सोचने जैसा है।


  प्रश्नकर्ता : अन्य धर्मों में, तो जैसा े आप कहते हैं न कि साबुन होता है, कपड़े धोते हैं तब साबुन अपना मैल छोड़ता जाता है फिर टीनोपाल से धोएँ तो टीनोपाल का मैल लग जाता है, ऐसी हर एक धर्म की सब क्रियाएँ हैं, जबकि ये चरणविधि, नमस्कार विधि, नौ कलमें, ये सभी चीज़ों से मुक्त करती है।


  दादाश्री : अरे! एकदम मुक्त।


  प्रश्नकर्ता : अर्थात् किसी भी जगह पर जीव को बंधन नहीं है।


  दादाश्री : इसका शुद्ध हेतु है। विज्ञान है न, अक्रम विज्ञान! किसी भी काल में ऐसा देखा ही नहीं! सुना ही नहीं है न!


  नौ कलमों में करना नहीं है कुछ


  इन कलमों में कुछ करने के लिए नहीं कहा है हमने। ऐसी कलम ढूँढ निकालो, एक भी कलम में अगर करने का शब्द आया हो तो। यह अक्रम विज्ञान के आधार पर है।


  प्रश्नकर्ता : ऐसी शक्ति दीजिए, तो शक्ति दीजिए ऐसा करना है न?


  दादाश्री : नहीं, भाई, नहीं करना है। करने का कहा है तो पता लगाओ, देखो उस वाक्य की रचना कितनी, उसमें करने का भाव ही नहीं आता न।


  मृदु-ऋजु भाषा करनी नहीं है। तू ऐसी भावना कर, कहा है। कोई कठोर भाषा बोल रहा हो तो अगर उसके साथ हम मृदु-ऋजु बोलने जाएँगे तो मूर्ख बन जाएँगे। कठोर के सामने भले ही कठोर वाणी निकले लेकिन भावना ऐसी करो, कहते हैं। भावना सब से आसान चीज़ है, अहंकार का कैफ नहीं चढ़ता और उसमें तो ‘करो’, तो कहेगा ‘करूँ’ तो बन गया कर्ता।


  प्रश्नकर्ता : दादा, क्या यह बात सही है कि भाव करने से पात्रता बढ़ती है?


  दादाश्री : सच्चा पुरुषार्थ ही भाव है। ये (क्रिया) वगैरह कुछ भी नहीं हैं, कर्तापद तो बंधन पद है और यह भाव जो है, वह तो छुड़वानेवाला पद है।


  प्रश्नकर्ता : भाव, क्या यह छुड़वानेवाला पद है?


  दादाश्री : हं, और कर्तापद बंधन पद है। ‘ऐसा करो, वैसा करो और फलाँ-फलाँ करो,’ इसीलिए लोग बंध गए न! एकदम मज़बूती से बंध गए हो न? लोग बंध गए हैं, क्या ऐसा आपने देखा नहीं है?


  प्रश्नकर्ता : अभी इस काल में नौ कलमों की बहुत आवश्यकता है।


  दादाश्री : इसलिए तो हम सभी को दे रहे हैं।


  प्रश्नकर्ता : यदि ‘नौ कलमें’ पढ़े तो, पढ़ते ही ऑटोमैटिक उसमें समझ आ जाती हैं, ऐसा है।


  दादाश्री : हाँ, क्योंकि चाहे जो भी व्यक्ति हो उसे फिट हो जाए। ऐसा है।


  अड़चनें दूर होने पर शांति


  जब यह ‘ज्ञान’ देते हैं उस दिन क्या होता है? ज्ञानाग्नि से उसके जो कर्म हैं, वे भस्मीभूत हो जाते

  हैं। दो प्रकार के कर्र्म भस्मीभूत हो जाते हैं और एक प्रकार के कर्म बाकी रहते हैं। जो कर्म भाप रूपी हैं, उनका नाश हो जाता है और जो कर्म पानी रूपी हैं, उनका भी नाश हो जाता है लेकिन जो कर्र्म बर्फ रूपी हैं, उनका नाश नहीं होता। बर्फ रूपी जो कर्म हैं, उन्हें भोगना ही पड़ता है, क्योंकि वे जमे हुए हैं। कर्म फल देने के लिए तैयार हो चुका है, वह फिर छोड़ता नहीं। लेकिन पानी और भाप स्वरूप जो कर्म हैं, उन्हें ज्ञानाग्नि भस्म कर देती है। इसलिए ज्ञान पाते ही लोग एकदम हल्के हो जाते हैं, उनकी जागृति एकदम बढ़ जाती है। क्योंकि जब तक कर्म भस्मीभूत नहीं हो जाते, तब तक इंसान की जागृति बढ़ ही नहीं सकती! बर्फ रूपी कर्म तो हमें भोगने ही पड़ेंगे। और फिर उन्हें भी सरल रीति से कैसे भोगें, उसके सब रास्ते हमने बताए हैं कि, ‘‘भाई, यह ‘दादा भगवान के असीम जय जयकार हो’ बोलना, त्रिमंत्र बोलना, नौ कलमें बोलना।’’


  नौ कलमें बोलने से व्यवहार में आनेवाली अड़चनें और अंदर जितने दोष हैं वे खत्म हो जाएँगे, और आपकी शक्ति एकदम से बढ़ जाएगी।


  ये नौ कलमें और त्रिमंत्र, सब बोलने से, फिर शांति-अशांति होगी ही नहीं अहमदाबाद में तो कई जगहों पर, लोग ‘दादा भगवान के असीम जय जयकार’ एक घंटे के लिए बोलते हैं तब दादा वहाँ दिखते भी हैं! और फिर सब लोग आकर हम से कह भी जाते हैं। उन्हें हमेशा शांति रहती है, पूरे दिन। तो फिर इतना ही चाहिए न? अगर शांति रहेगी तो बेकार ही नए कर्म नहीं बंधेंगे। और जहाँ अपना यह ज्ञान है, वहाँ तो कुछ भी रहेगा ही नहीं न! जो हर कहीं भी आज्ञा में रहे, उसका कुछ भी कर्म नहीं रहता।


  जब कर्मों का उदय एक साथ आता है न, तब दम घुटता (घबराहट होती) है, तब ‘दादा भगवान के असीम जय जयकार’ बोलने चाहिए। अगर एक घंटे बोलें तो एकदम से घबराहट दूर हो जाती है। मंत्र बोलने हैं, नौ कलमें बोलनी हैं। नौ कलमें कुछ ज़्यादा बोलनी हैं तो चिंता नहीं होगी। इस मार्ग पर निरंतर समाधि रहती है। आधि-व्याधि-उपाधि से मुक्त रखता है, यह अंतिम स्टेशन!


  त्रिमंत्र और नौ कलमें बोलेंगे तो संसार में आनेवाली अड़चनें कम हो जाएँगी। उससे आपको कोई दु:ख नहीं रहेगा और संसार भी बहुत सुंदर प्रकार से चलेगा।


  पाप भस्मीभूत होते हैं यह भावना करने से


  यह जो किताब आपको दी है न, उसे पढऩे से आपको सारे निराकरण हो जाएँगे। नौ कलमें, त्रिमंत्र, नमस्कार विधि, सीमंधर स्वामी की प्रार्थना ये सब अगर रोज़ पढ़ेंगे, तो आपके सारे कर्म और झगड़े खत्म हो जाएँगे और परिवार पर मुसीबत नहीं आएगी। अगर नौ कलमें पढ़ेंगे तो पाप भस्मीभूत हो जाएँगे, सिर्फ भावना करने से ही।


  ये नौ कलमें हैं न, यह तो आश्चर्यजनक खोज है! व्यवहार के लिए तो इतना बहुत हो गया। सिर्फ इतना ही अगर हर रोज़ दो-तीन बार पढ़ें न, तो कल्याण हो जाए। सिर्फ पढ़ते रहना है, ऐसा करते-करते जब कंठस्थ हो जाती हैं न, तब भावना करता ही रहता है। बस, सिर्फ ये भावना ही करते रहना है।


  प्रश्नकर्ता : हमला करनेवाले पर यदि प्रतिकार नहीं करना हो तो क्या करना चाहिए?


  दादाश्री : कुछ भी नहीं करना है। आप जिस किसी भी भगवान को मानते हों उनका नाम लेना है। कोई भी मंत्र बोल सकते हो। ये नौ कलमें बोलने से सारा प्रतिकार खत्म हो जाएगा। इसीलिए मैंने कहा न कि कोई धमकाए तब ऐसा मानकर कि मेरे ही कर्म का उदय है आप यह रास्ता अपना लो। अगर आपको चाहिए तो इसके लिए मैं शक्ति दूँगा।

  प्रश्नकर्ता : हाँ, ऐसी शक्ति देंगे तो ठीक है...


  दादाश्री : आप जो माँगो, वह तमाम शक्ति मिलेगी। कौन सी माँगनी है? कहो।


  अव्यक्त शक्ति व्यक्त हो जाती है


  प्रश्नकर्ता : इन नौ कलमों में हम शक्तियाँ माँगते हैं कि ऐसा न किया जाए, न करवाया जाए या अनुमोदना न की जाए, तो इसका अर्थ क्या ऐसा है कि भविष्य में ऐसा नहीं हो उसके लिए हम शक्तियाँ माँग रहे हैं या फिर हमारा पिछला किया हुआ धुल जाए, उसके लिए है यह?


  दादाश्री : वह धुल जाता है और शक्ति उत्पन्न होती है। शक्ति तो है ही, लेकिन धुल जाने से वह शक्ति व्यक्त होती है। शक्ति तो है ही लेकिन व्यक्त होनी चाहिए। इसलिए दादा भगवान की कृपा माँगते हैं, हमारा यह धुल जाए तो शक्ति व्यक्त हो जाए।


  शक्ति तो संपूर्ण है ही भीतर, लेकिन अव्यक्तरूप से रही है। अधूरी क्यों रहती है? आपको अब भी यह सब (रिलेटिव का) अच्छा लगता है। फिर भी इस ज्ञान के बाद काफी कम हो गया न?


  प्रश्नकर्ता : हाँ।


  दादाश्री : जैसे-जैसे कम होगा वैसे-वैसे शक्तियाँ व्यक्त होंगी। अव्यक्त शक्ति व्यक्त होगी।


  बोलने के पीछे जो भाव हैं उनका महत्व है


  प्रश्नकर्ता : लेकिन हम ऐसे बोलें कि कभी भी नहीं करूँगा, तो फिर यह तो भविष्य की बात हो गई न कि अब दोबारा मुझ से कभी न हो।


  दादाश्री : यह आपको नहीं देखना है। फिलहाल तो आप बोलो कि कभी भी नहीं करूँगा। और अगर मन में शंका रहे तो आप कुछ करनेवाले हो यह तय हो गया। फिलहाल बोलो, फिर जो हो चुका, वह अलग है और बोले वह भी अलग है।


  प्रश्नकर्ता : नहीं, लेकिन करने की इच्छा नहीं है ऐसा भाव तो डाल रहे हैं न?


  दादाश्री : बस (सिर्फ), इतना ही भाव रहना चाहिए, और कुछ नहीं चाहिए। किस आधार पर चल रहा है वह मुझे पता है। मुझे तो आप से इतना ही चाहिए।


  प्रश्नकर्ता : नौ कलमें जो हैं वे पूरी नौ बोलनी हैं या इनमें कुछ रियायत (छूट) है?


  दादाश्री : नहीं, एक की भी रियायत नहीं है। इन नौ कलमों में तो पूरा प्रतिक्रमण आ जाता है, यही वास्तविक प्रतिक्रमण है।


  अर्थात् इन कलमों की भावना करते हैं न, तो सब साफ करके हमें जो अगला जन्म लेना है न, उसी की तैयारी कर रहे हैं। यह सब साफ करने की।


  नौ कलमें आज्ञा के तौर पर


  प्रश्नकर्ता : दादा, नौ कलमें वगैरह भक्ति कहलाती हैं या आज्ञा?


  दादाश्री : ये आज्ञा कहलाती हैं।


  प्रश्नकर्ता : नौ कलमों से सुननेवाले को और बोलनेवाले को क्या फायदा मिलता है?


  दादाश्री : पाँच आज्ञा में रहने का फायदा मिलता है।


  प्रश्नकर्ता : अर्थात् पाँच आज्ञा में ज़्यादा रह सकते हैं?


  दादाश्री : दखलें कम हो जाती हैं न!


  प्रश्नकर्ता : और सुननेवाले को?


  दादाश्री : सुननेवाले को भी इससे फायदा है। जिसकी ऐसी इच्छा है कि सभी पाँच आज्ञा में अच्छी तरह से रहें, तो इस इच्छा से उसे भी उतना फायदा मिलता है अर्थात् बहुत लाभदायी है।

  प्रश्नकर्ता : यानी उस वक्त कैसा भाव रहता है? जागृति में क्या रहता है?


  दादाश्री : वह तो उसके खुद के (भाव) पर आधारित है।


  प्रश्नकर्ता : कैसेट लगाएँ और सुनें तो सुननेवाले को कितना फायदा होगा?


  दादाश्री : उतना ही होगा।


  प्रश्नकर्ता : उतना ही होगा?


  दादाश्री : तो और क्या होगा? बात सुनते ही अंदर उतनी अवेरनेस (जागृति) आ जाती है और आज्ञा का पालन हो जाता है।


  छूटते हैं ऋणानुबंध के तार


  प्रश्नकर्ता : दादा, हम ये जो नौ कलमें बोलते हैं, वे परम विनय के ही भाव हैं?


  दादाश्री : नहीं, इससे पिछला सारा, जैसे कि हर किसी को तंग किया हो, हर किसी को उल्टा बोल दिया हो, तो ऐसा सब मिट जाता है। जगत् के साथ ऋणानुबंध छोड़ने के लिए ये नौ कलमें हैं। छूटना नहीं चाहिए? ये नौ कलमें बोलने से तार छूट जाएँगे। लोगों के साथ जो तार बंधे हुए हैं वो ऋणानुबंध आपको छूटने नहीं देते। इन तारों को छोड़ने के लिए नौ कलमें हैं।


  अनंत जन्मों से लोगों के साथ जो खट-पटU हो चुकी हो, तो ये नौ कलमें बोलने से सब ऋणानुबंध छूट जाते हैं।


  नौ कलमें प्रतिक्रमण के तौर पर


  दादा भगवान की नौ कलमें रखी गई हैं न, वे पूरे जगत् के लिए कल्याणकारी प्रतिक्रमण हैं। क्योंकि जगत् अतिक्रमण से खड़ा है। इस दुनिया में प्रतिक्रमण के सिवा दूसरा कोई साधन नहीं है। यह सर्वोच्च साधन है।


  यह सब से बड़ा प्रतिक्रमण है, ज़बरदस्त प्रतिक्रमण है। उसमें सब समा गया है। ऐसी नौ कलमें कहीं नहीं निकली थीं (किसी ने नहीं बनाई)। जैसे यह ब्रह्मचर्य की पुस्तक नहीं निकली थीं, उसी तरह ये नौ कलमें भी नहीं निकली थीं। यदि ये नौ कलमें पढ़ें न, तो एक ही जन्म में मोक्ष हो जाए। और ये भावना करें न तो दुनिया में किसी के साथ बैर नहीं रहेगा, सभी के साथ मैत्री हो जाएगी।


  इन नौ कलमें में सारे जगत् का प्रतिक्रमण आ जाता है। बस इतना समझने जैसा है। प्रत्याख्यान करके करो। अच्छी तरह से करो। हम तो आपको दिखा देते हैं, फिर हम हमारे देश (मोक्ष में) चले जाएँगे न!


  दोषों की निर्जरा और बैर हो खतम


  प्रश्नकर्ता : ये नौ कलमें हैं, तो उन नौ कलमों में जैसा कहा है उसके अनुसार ही हमारी भावना है, इच्छा है, सब है, अभिप्राय से भी वही है।


  दादाश्री : ये बोलने से आपके अभी तक जो दोष हो चुके हैं, वे सब ढीले हो जाएँगे और बाद में उसका फल तो आएगा ही। जली हुई रस्सी जैसे दोष हो जाएँगे, हाथ लगाने से वे गिर जाएँगे।


  प्रश्नकर्ता : नौ कलमें पढऩे से बहुत से सूक्ष्म दोष पकड़ में आते हैं।


  दादाश्री : ये नौ कलमें तो सारे दोषों का खात्मा करU देती हैं, लेकिन समझ में आए तब न! इंसान अगर समझ जाए तो नौ कलमें बोलेगा। ‘शक्ति दीजिए’ इतना ही बोलना है हमें करना कुछ भी नहीं है। ‘दीजिए’, सिर्फ इतनी ही माँग करनी है।


  प्रश्नकर्ता : तो दादा पहले जिन दोष पकड़ में आते थे, उनसे भी सूक्ष्म का पकड़ में आते हैं।


  दादाश्री : हाँ, पकड़ में आते हैं न। औरों के


  (पृ. १३)


  साथ बैर बंद हो जाते हैं और सारे बैर खत्म हो जाते हैं। पूरे जगत् के साथ हुए बैर खत्म हो जाते हैं, ऐसी यह नौ कलमें हैं।


  इन नौ कलमों से तो दुनिया के साथ आपने जो गुनाह किए हैं, उनमें से आधे गुनाह माफ हो जाते हैं। तभी भगवान राज़ी होंगे, वर्ना भगवान कैसे राज़ी होंगे?


  मन रहेगा संयम में


  प्रश्नकर्ता : दादा, जब तक हम यहाँ (विदेश में) हैं, तब तक भावना तो ऐसी रहती है कि वहाँ (भारत) वापस आ जाएँ, तो आपके साथ रह कर सत्संग मिलेगा, लेकिन तब तक नियमित रूप से हम ऐसा क्या करें, ताकि बैटरी अपने आप चार्ज होती रहे।


  दादाश्री : हाँ, दादा का निदिध्यासन, आँखें बंद करने से दादा दिखते ही रहें (उस तरह से) ‘दादा भगवान के असीम जय जयकार’ बोलने हैं। फिर ये नौ कलमें खूब बोलनी हैं, ये तो खूब ही बोलने योग्य हैं।


  इन कलमों को पढ़ेंगे तो विचारों में काफी परिवर्तन आ जाएगा। आपका मन जिस आधार पर इधर-उधर खिंचा जाता है न, तो ये नौ कलमें बोलने से वह खिंचना बंद हो जाएगा। जितने गुनाह किए हैं वे सारे गुनाह कम हो जाएँगे। उसके बाद यह ज्ञान रहेगा ठीक से। अत: यह जितना मैंने बताया है न उतना करो तो बस हो गया।


  नौ कलमों के स्मरण से जागृति रहेगी


  प्रश्नकर्ता : दादा, जब भरा हुआ माल निकले, तब उस समय आत्मा में ही रहने के लिए हमें क्या करना चाहिए?


  दादाश्री : आपको पता चल जाता है कि यह भरा हुआ माल है। फिर आप अपने काम में ही लगे रहो तो फिर उस तरफ ध्यान ही नहीं जाएगा। अपना भरा हुआ माल जब निकले न, तब अंदर तो एक प्रकार की विधि तय की हुई होती है कि मुझे यह विधि बोलनी है, एक्ज़ेक्ट ऐसा तय रखे न, तो विधि बोलने से भरा हुआ माल खत्म हो जाता है, अपने आप।


  प्रश्नकर्ता : यह ठीक है, जैसा आप कह रहे हैं वैसा होता है, वह परत निकल (खत्म हो) जाती है।


  दादाश्री : हाँ, बस।


  प्रश्नकर्ता : उस समय ज़रा भी असर नहीं होता।


  दादाश्री : हमें जब ज्ञान हुआ न तब भरा हुआ माल निकलता था, तो ऐसी विधि सेट की हुई रहती थी। जब ऐसा भरा हुआ माल निकलने लगता तब हम विधि शुरू कर देते थे।


  प्रश्नकर्ता : लेकिन भरे हुए माल का जितना वह निरंतर प्रवाह रहता है, उतनी ही जागृति भी निरंतर रहनी चाहिए न?


  दादाश्री : अवश्य।


  प्रश्नकर्ता : उतनी ही जागृति निरंतर रहेगी तभी वह उसका मुकाबला कर पाएगी?


  दादाश्री : नहीं, लेकिन जागृति तो चाहिए और अपने महात्माओं को है भी लेकिन भरा हुआ माल उकसाता है न, इसीलिए हार जाता है।


  कर्म के उदय के सामने सेटिंग


  प्रश्नकर्ता : कभी-कभी तो चाहे कितना भी बड़ा कर्म का उदय हो तब भी उसमें से समताभाव से निकल जाता है लेकिन यदि कभी वह इस तरफ संसार के अन्य कामों में लगा हुआ हो तब उस समय आत्मा का जो लक्ष्य है, वह चला जाता है। अंदर का

  लक्ष्य उन कामों की तरफ चला जाता है, इसीलिए वह उस मौके का फायदा नहीं उठाता, ऐसा सब करता है।


  दादाश्री : अब वह जो संसार की ओर जाता है...


  प्रश्नकर्ता : भले ही वह सत्संग का काम हो लेकिन वह (लक्ष्य) उस काम की ओर रहता है।


  दादाश्री : अगर कोई सत्संग के काम में लगा हो न, तो उस समय वे सब भाग जाते हैं।


  प्रश्नकर्ता : लेकिन नहीं, उस समय आते हैं लेकिन यदि आत्मा की ओर झुकाव हो तो फिर नहीं आते।


  दादाश्री : आएँगे, लेकिन अगर हम काम में लगें रहें तो वे बैठेंगे नहीं, बहुत देर तक। बैठ नहीं पाएँगे वे, राह नहीं देखेंगे, वे चले जाएँगे वापस।


  प्रश्नकर्ता : हाँ, चले तो जाते हैं लेकिन फिर भी थोड़े समय के लिए तो...


  दादाश्री : वह तो कुछ भी करके सेटिंग कर लेनी चाहिए। अब आप कुछ लिखना वगैरह ऐसी बाहर की कुछ सेटिंग कर लेते हो, जबकि हम अंदर अन्य व्यवहार सेट कर लेते हैं। यह जो किताबों में लिखा हुआ है न, नौ कलमें वगैरह, ऐसा सब हम सेट कर लेते हैं। ऐसी कितनी ही कलमें सेट की हुई हैं, वे कलमें चलती रहती हैं अंदर। इसीलिए हमारे दो-तीन घंटे तो उसी में चले जाते हैं।


  प्रश्नकर्ता : रोज़ दो-तीन घंटे?


  दादाश्री : हाँ, रोज़ हमारे दो-तीन घंटे इसी में चले जाते हैं। अब उन दिनों ज़रूरत थी। उन दिनों वह सेट किया था, जब दूसरा माल निकलता था। अब तो वह नहीं निकलता लेकिन...


  प्रश्नकर्ता : वे कौन सी कलमें थीं? वे उसके विरोधवाली कलमें होती थीं? उनसे बचाव के लिए कलमें थी? ये कलमें जो भी होंगी, वे रोज़ के उदय से बचने के लिए होती होंगी?


  दादाश्री : नहीं। वह उसके रंग में (उदय में) रंगेगा नहीं और हमें स्पर्श नहीं करेगा वह।


  प्रश्नकर्ता : बच जाएँगे और हम पर असर नहीं होगा।


  दादाश्री : वह जो पूरण किया हुआ है, वह हमें जलाएगा नहीं। कपड़ा बिगाड़ देगा लेकिन दाग़ नहीं लगेगा।


  प्रश्नकर्ता : तो दादा, एक-दो उदाहरण दीजिए न ऐसी विधि के।


  दादाश्री : ये नौ कलमें हमारी विधि का ही एक भाग है। फिर लक्ष (जागृति) रहता है और उसके बाद अंदर वह विधि करता रहता है। ये भावनाएँ होती रहती हैं।


  प्रश्नकर्ता : भावना करते रहने से, उदय के प्रवाह का ज़ोर टूट जाता है।


  दादाश्री : हाँ।


  पुद्गल के अधिपत्य के विरुद्ध उपयोग


  प्रश्नकर्ता : जब पुद्गल (जो पूरण और गलन होता है) का अधिपत्य होने लगे तब क्या करना चाहिए?


  दादाश्री : पुद्गल को तो बस, आपको देखते रहना है। अधिपत्य चाहे कैसा भी हो, आपको देखते रहना है। इसके बावजूद भी पुद्गल से, चंदूभाई से कहना है कि किताब में जो हैं, वे तीनों मंत्र बोलो, उसमें जो नौ कलमें हैं, वे बोलने से सारे परिणाम बदल जाएँगे। यानी कुछ भी करके उसे रास्ते पर लाते रहना है। समझदार लोगों को तो ये नौ कलमें

  कंठस्थ कर लेनी चाहिए। और चलते-फिरते बोलनी चाहिए।


  प्रश्नकर्ता : मन में ही रखनी चाहिए।


  दादाश्री : हाँ, चलते-चलते चंदूभाई बोलते रहें तो रास्ता भी कट जाएगा और भावना भी हो जाएगी।


  प्रश्नकर्ता : और फिर शक्ति भी मिलेगी।


  दादाश्री : हाँ, ज़बरदस्त शक्ति उत्पन्न होगी!


  ये बोली जा सकती हैं कभी भी, कहीं भी


  प्रश्नकर्ता : ये कलमें काम करते हुए या गाड़ी चलाते हुए या पूरे दिन में कभी भी ये बोली जा सकती हैं या एक ही जगह पर बैठकर बोलनी चाहिए?


  दादाश्री : एनी टाइम (किसी भी समय) बोली जा सकती हैं। अगर मन किसी और जगह पर कूद (जा) रहा हो तब भी बोली जा सकती हैं, तो ध्यान बँट जाएगा।


  जब हम ये नौ कलमें बोलते हैं न, उस समय अपना कौन सा ध्यान रहता है? धर्मध्यान रहता है या अधर्म नहीं करना है, वह।


  धर्मध्यान होगा तभी यह हो सकता है। और अगर पूरा ध्यान नहीं हो तो तेज़ी से पढ़ लेते हैं, लेकिन उससे कोई फायदा नहीं होता। और यहाँ तो सब ध्यानपूर्वक बोल रहे थे न? धर्मध्यान क्या देता है? अगले जन्म की सलामती और इस जन्म की भी सलामती। ये तो डिस्चार्ज है इसीलिए इस जन्म की सलामती, क्योंकि यह धर्मध्यान डिस्चार्ज है, और उसका फल भी धर्मध्यान है इसीलिए इस जन्म में, बाद की ज़िंदगी में सलामती रहेगी।


  पूर्व के हिसाबों से छूटा जा सकता है नौ कलमों द्वारा


  प्रश्नकर्ता : ये जो नौ कलमें दी हैं, वे विचार, वाणी और वर्तन की शुद्धता के लिए ही दी हैं न?


  दादाश्री : नहीं, नहीं। अक्रम मार्ग में ऐसी शुद्धता की ज़रूरत ही नहीं है। ये नौ कलमें तो, सब के साथ, अनंत अवतार से आपके जो हिसाब बंधे हों, उन हिसाबों से छूट जाने के लिए दी हैं, बहीखाते साफ करने के लिए दी हैं।


  ये नौ कलमें बोलने से, सामनेवाले के साथ का ऋणानुबंध और सारे हिसाब संपूर्णरूप से चुक नहीं जाते। गांठ रहती है, लेकिन जली हुई गांठ जैसी रहती है। फिर इतना काम नहीं करती। यहाँ अभी, उसका पूरा रस खत्म हो जाता है, ये बोलने से।


  इस तरफ का झुकाव (भाव, वृत्ति) है वह बात तय है लेकिन यह झुकाव अवश्य ही इस प्रकार का होना चाहिए। झुकाव तो होगा। झुकाव तो... साधु-संन्यासियों को तंग न करने की इच्छा रहती ही है न! लेकिन वह डिज़ाइनपूर्वक होना चाहिए।


  प्रश्नकर्ता : डिज़ाइनपूर्वक यानी कैसे दादा?


  दादाश्री : उसमें जो लिखा है उस तरह से।


  प्रश्नकर्ता : वैसे ही भाव रहने चाहिए?


  दादाश्री : एक्ज़ेक्टनेस में (यर्थाथता)।


  प्रश्नकर्ता : ठीक है।


  दादाश्री : बाकी यों तो ‘साधु-संतों के लिए ऐसा रहता ही है कि इन्हें तंग नहीं करना है’ लेकिन करता ही है। इसका कारण क्या है? यह कि उसका डिज़ाइनपूर्वक नहीं है। अगर डिज़ाइनपूर्वक होगा तो तंग नहीं करेगा।


  डिज़ाइन आएगी, दादा भगवान द्वारा


  प्रश्नकर्ता : तो ऐसा कह सकते हैं कि ये नौ कलमें समझदारीपूर्वक और भावपूर्वक बोलनी चाहिए?

  दादाश्री : नहीं, समझदारीपूर्वक और भावपूर्वक ऐसा कुछ भी नहीं है।


  हम क्या कह रहे हैं कि हमने जो बताया है सिर्फ वह शक्ति माँगो। शक्ति आपको एक्ज़ेक्ट वैसा बना देगी। आपको समझदारीपूर्वक नहीं करना है, यह होगा भी नहीं। इंसान समझदारीपूर्वक कर ही नहीं सकता। अगर समझकर करने जाएगा तो होगा भी नहीं। कुदरत को सौंप देना है। अर्थात् ‘हे दादा भगवान शक्ति दीजिए,’ शक्ति अपने आप आएगी, एक्ज़ेक्ट मिलेगी।


  ऐसा मैंने क्यों कहा होगा कि शक्ति माँगना? ‘शक्ति दीजिए’ ऐसा?


  प्रश्नकर्ता : अब तक लोगों ने पौद्गलिक की माँग की है, भौतिक सुखों की, और अब लोग इस ओर मुड़े इसीलिए ‘शक्ति माँगना’ लिखा है।


  दादाश्री : खुद डिज़ाइन नहीं बना सकता। मूल डिज़ाइन कैसे बना सकेगा? यह इफेक्ट है। यह जो शक्ति माँगते हैं, वह कॉज़ है और जो आएगा वह इफेक्ट है। वह इफेक्ट किसके मारफत आता है? दादा भगवान के मारफत। सेट किया हुआ इफेक्ट भगवान के थ्रू (द्वारा) आना चाहिए।


  शक्ति माँगो, वर्तन में बाद में आएगा


  प्रश्नकर्ता : दादा, फिर भी नौ कलमें आचरण में रहे, ऐसी इच्छा अभी भी रहती है।


  दादाश्री : वर्तन नहीं रखना है। नौ कलमों की शक्तियाँ माँगते रहना है। वर्तन तो अगले जन्म में आएगा।


  (मेरे) कहने का भावार्थ (मतलब) यह है कि अगर यहाँ बीज बोओगे तो फिर वर्तन में आएगा और उसके बाद काम होगा। बीज ही नहीं बोओगे तो वर्तन में कैसे आएगा?


  ये तो बरसात, सिर्फ पानी डलवाते रहते हैं। नहीं उगेगा, भाई! बीज ही नहीं डाला, तो उगेगा कैसे?


  भावना करो जागृतिपूर्वक


  प्रश्नकर्ता : यानी ऐसी जो भावना हैं, यदि ऐसी भावना करें तो वह उत्तम कहलाएगा न?


  दादाश्री : खराब भाव तो खत्म हो गए! इससे जितना हुआ उतना ठीक, उतना कमाया लेकिन जो खराब भाव था वह खत्म हो गया।


  प्रश्नकर्ता : और कुछ नहीं करे लेकिन ऐसी उच्च भावना करता रहे तो उस भावना को मिकेनिकल भावना कह सकते हैं?


  दादाश्री : नहीं, मिकेनिकल कैसे कहा जा सकता है? मिकेनिकल तो वह ज़रा ज़्यादा ही, खुद को पता न चले और बोलता रहे तो मिकेनिकली है। भावना करे तो बहुत हो गया।


  प्रश्नकर्ता : लेकिन इस अनुसार हर रोज़ बोलें तो फिर वैसे बोलना मिकेनिकल नहीं हो जाएगा?


  दादाश्री : वह तो रटा हुआ कहा जाएगा, रटा हुआ नहीं चलेगा। ये तो लगन सेही बोलनी चाहिए। एक-एक शब्द लगन से ही बोलना चाहिए। लेकिन इसे उपयोगपूर्वक बोलना है। रटने की चीज़ नहीं है, उपयोगपूर्वक बोलने की चीज़ है। इसमें क्या परेशानी है, उपयोगपूर्वक बोलने में? घर पर इस तरह उपयोगपूर्वक बोल सकते हैं या नहीं बोल सकते? ये (प्रात:विधि) पाँच बार बोलो, नौ कलमें बोलो, त्रिमंत्र बोलो, ‘दादा भगवान के असीम जय जयकार।’ फिर और बोलने को बचा ही कहाँ? फिर स्पर्श नहीं करेगा न संसार! फिर भले ही संसार चारों ओर से घेर ले! यह अक्रम विज्ञान सभी प्रकार से मुक्ति दिलाए ऐसा है!


  प्रश्नकर्ता : दादा, नौ कलमें तो रटी हुई चीज़

  की तरह कभी भी बोलते रहते हैं, तो फिर इसका परिणाम क्या आएगा?


  दादाश्री : वास्तव में तो ऐसा है न, कि शांति से बैठकर खाना खाएँ तो उससे अंदर मन को, बुद्धि को, चित्त को, सभी को संतोष हो जाता है। और चाहे कैसे भी, रास्ते पर चलते हुए, काम करता जाए और खाता जाए, तो उससे कुछ फायदा होगा? उससे संतोष नहीं होगा। हर एक कार्य में हमें संतोष मिले, इस तरह करना है। हमें क्या जल्दी है? अगर उलझा हुआ इंसान ऐसा करे तो कोई गुनाह नहीं है, लेकिन आप उलझन में नहीं हो। आपकी स्टेज अलग प्रकार की है। क्या आप उलझे हुए हो?


  परिणाम आएगा बाद में


  प्रश्नकर्ता : हम रोज़ नौ कलमें बोलें या प्रार्थना करें तो हम अच्छा कर रहे हैं या परिणाम मिल रहा है, वह कैसे पता चलेगा?


  दादाश्री : परिणाम तो बाद में आएगा, उसका रिज़ल्ट तो आएगा न? हम परीक्षा दें और परिणाम आए तो पता नहीं चलता कि हमने किस चीज़ की परीक्षा दी थी? रिज़ल्ट आए इसलिए।


  इन्हें बोलने से आत्मा की ओर जाते हैं


  ये नौ कलमें, अंदर के लिए सही बात। इन्हें बोलेगा न, तो वह आत्मा के लिए बोलेगा। और दूसरा सब इस संसार के लिए बोलेगा।


  प्रश्नकर्ता : यह आत्मा के लिए है लेकिन फिर भी ये सारी क्रियाएँ हो जाती हैं जैसे कि कहा है न कि ‘किसी का अवर्णवाद नहीं करना है।’


  दादाश्री : सवाल वह नहीं है। आप ये बोलते हो तो आप आत्मा की ओर जा ही रहे हो। क्रियाएँ भले ही हो जाएँ, क्रियाएँ करने में हर्ज नहीं है। जगत् के लोग क्या कहते हैं कि क्रियाएँ मत करना। हम क्या कहते हैं? क्रियाएँ करने में हर्ज नहीं है। ये सब बोलो। और इनमें शक्ति माँगनी है, इनके अनुसार हमें वर्तन नहीं करना है। आप क्या कहते हो? ‘मुझे शक्ति दीजिए। मेरी भूलों से जो अशक्ति, निर्बलता उत्पन्न हुई है, वे भूलें आज खत्म हो जाए। विज्ञान है यह तो! संपूर्ण विज्ञान है!


  नहीं करना है प्रयत्न, वर्तन में लाने का


  प्रश्नकर्ता : फिर भी इन्हें वर्तन में लाने की बहुत इच्छा रहती है।


  दादाश्री : नहीं, वर्तन में नहीं लाना है। शक्ति माँगनी है, ऐसा कहा है। उसमें कोई हर्ज है? उसमें कोई अड़चन नहीं है न? पालन करने को कहें, तब हर्ज है कि अभी मैं कैसे इनका पालन कर सकूँगा? अभी व्यवसाय कर रहा हूँ, ये कर रहा हूँ, वो कर रहा हूँ।


  हमने कहा है न कि नौ कलमें तुझे करने के लिए नहीं दी हैं। वर्ना दूसरे दिन से ही कमर कस लेगा और कहेगा कि ऐसा करना है। उससे फिर ये भी बिगड़ जाएगा, वो भी बिगड़ेगा।


  प्रश्नकर्ता : हाँ। फिर भी नौ कलमों के अनुसार रहा नहीं जा सकता।


  दादाश्री : लेकिन क्या शक्ति माँगने के लिए नहीं कहा है? शक्ति माँगनी है। वह शक्ति ही फिर वर्तन में ले आएगी। धीरे-धीरे शक्ति जमा होनी चाहिए। जबकि लोग इन्हें वर्तन में लाना चाहते हैं।


  उपयोगपूर्वक बोलनी है ये नौ कलमें


  प्रश्नकर्ता : दादा, आपने कहा कि नौ कलमें उपयोगपूर्वक भावना करने की चीज़ है, तो उपयोगपूर्वक भावना करना अर्थात् क्या?


  दादाश्री : हमारी उपस्थिति में चंदू बोले और हम कहीं बाहर घूमने गए हों, तब चंदू बोले तो

  इसका कोई मतलब नहीं है। वह उपयोगपूर्वक नहीं कहलाता। जागृति कहीं ओर हो और बोले तो वह उपयोगपूर्वक नहीं कहलाता। हमें ऐसा लगना चाहिए कि चंदू अच्छी तरह से बोल रहा है।


  प्रश्नकर्ता : दादा, वह कैसे?


  दादाश्री : जब तू कलमें बोलता है, तब उसका हर एक शब्द सही है या नहीं ऐसा तुझे देखना है। मानो पढ़ रहा हो वैसे बोलना है। वैसे बोलता है?


  प्रश्नकर्ता : कभी कभार मिस हो (छूट) जाता है।


  दादाश्री : क्या मिस हो जाता है?


  प्रश्नकर्ता : पढ़ नहीं पाता।


  दादाश्री : तो फिर मतलब नहीं है। पढ़ रहे हों ऐसे बोलना चाहिए। कभी कभार, एक-दो बार ऐसा हो जाता है न?


  प्रश्नकर्ता : हाँ, बहुत नहीं होता।


  दादाश्री : तो चला सकते हैं, पाँच प्रतिशत चला सकते हैं। तुझ से दो प्रतिशत हो जाता है लेकिन पाँच प्रतिशत तक चला सकते हैं। कितने प्रतिशत चला सकते हैं? ९५ प्रतिशत पढ़ें तो वह भगवान ही कहलाएगा।


  लोग इसकी आराधना करते हैं, तो क्या यह आराधना कोई ऐसी-वैसी चीज़ है? महान ज्ञानियों को भी पता नहीं था कि नौ कलमें आराधना करने जैसी चीज़ है।


  भावना करो नियमपूर्वक


  प्रश्नकर्ता : ये नौ कलमें दिन में एक बार करनी हैं?


  दादाश्री : नहीं, नहीं। तीन बार तो साधारण अच्छे इंसान के लिए कहते हैं, तो आप ज़्यादा पढ़ोगे, तो उतनी ही आपको मदद रहेगी। आपके पास ज़्यादा समय नहीं हो तो दो-तीन बार तो करना।


  अभी भी हमारे नियम जारी हैं। हम कभी भी नियम नहीं चूकते। हमने किसी से लिया नहीं है, खुद ही नियम सेट किया है।


  प्रश्नकर्ता : आपने जो नियम सेट कर रखा है वह अभी भी जारी है?


  दादाश्री : जारी है। नियम में तो रहना ही चाहिए। बुखार आए तो भी नियम में ही।


  प्रश्नकर्ता : ये किस प्रकार के नियम हैं?


  दादाश्री : जैसे कि आपने तय किया हो कि मुझे नौ कलमें, चरणविधि करनी हैं, ऐसे सब नियम।


  कुछ भी हो आपको नियम में रहना ही चाहिए कि चाहे कुछ भी हो जाए इतना तो मुझे करना ही है। शादी हो जाए या शादी न हो, मुझे इतना तो करना ही है।


  प्रश्नकर्ता : दादा, नियम और रूटीन में क्या फर्क है?


  दादाश्री : रूटीन तो अजागृतिपूर्वक, मिकेनिकल कहलाता है। रूटीन यानी मिकेनिकल और नियम यानी जागृतिपूर्वक ।


  प्रश्नकर्ता : नियम मिकेनिकल नहीं है?


  दादाश्री : नियम को (मिकेलिकल) कह ही नहीं सकते, न!


  प्रश्नकर्ता : यानी जो मिकेनिकल है वह रूटीन है और जो मिकेनिकल नहीं है वह नियम है।


  दादाश्री : हाँ, हाँ। लेकिन अगर वह करे और


  (पृ. १९)


  मिकेनिकल जैसा हो तो उसे भी रूटीन ही माना जाएगा। इसीलिए श्रीमद् राजचंद्र ने ऐसा कहा, ‘हे प्रभु,! हे प्रभु,! शुं कहुं दीनानाथ दयाल, हुं तो दोष अनंत नुं भाजन छुं करुणाल,’ (अगर जल्दी-जल्दी गा ले न) तो उसे रूटीन कहते हैं और नियम में तो समझकर गाता है। दो वाक्य रूटीन जैसे हो गए हों तो खुद अंदर ध्यान रखता है कि दो वाक्य रूटीन जैसे हो गए हैं, उसे नियम कहते हैं।


  दो प्रोमिस दादा को, ये करेंगे नियम से


  आपको ये कलमें बोलनी चाहिए। इसे प्रतिदिन का नियम बना लेना चाहिए। बनाया है या नहीं बनाया अब तक? कल से बना लेना, हं।


  जिस दिन नौ कलमें न बोल पाएँ उस दिन, ‘हे दादा भगवान! संजोगवश आज मैं नहीं कर पाया, तो माफ कर दीजिए,’ कहना है। ऐसा बोलोगे न तो सब ठीक हो जाएगा। लेकिन ऐसा बोलोगे न? अर्थात् यह रोज़ हो पाएगा न?


  प्रश्नकर्ता : ज़रूर होगा।


  दादाश्री : तो प्रोमिस दो।


  भाव, वह बीज है; भावना, वह फल है


  प्रश्नकर्ता : दादा, हम यह जो भावना करते हैं, तो भाव और भावना, इन दोनों में क्या अंतर है?


  दादाश्री : वे दोनों ‘चंदूभाई’ में आ गए! (कि हैं) लेकिन आप सही कहते हैं, भाव और भावना में अंतर है।


  प्रश्नकर्ता : भावना पवित्र होती है और भाव तो अच्छा भी हो सकता है और बुरा भी हो सकता है।


  दादाश्री : नहीं, भावना पवित्र होती है ऐसा नहीं है। भावना तो अपवित्र को भी लागू होती है। किसी का मकान जला देने की भावना होती है और किसी का मकान बना देने की भावना भी होती है। अर्थात् भावना का उपयोग दोनों ओर हो सकता है, लेकिन भाव वह चार्ज है और भावना डिस्चार्र्र्ज है।


  हमें जो भाव होते हैं कि मुझे ऐसा करने का भाव हो रहा है, ऐसा करना है, लेकिन वह भावना है, भाव नहीं हैं। वास्तव में, तो जो चार्ज होते हैं वे भाव हैं। ये भाव मैंने बंद कर दिए हैं, ज्ञानवालों में।


  प्रश्नकर्ता : आपने कहा है कि ‘भावना करनी चाहिए’ और दूसरी तरफ ‘अपनी भाव सत्ता खत्म हो गई,’ ठीक है?


  दादाश्री : भावना करने में भाव सत्ता नहीं है। भाव सत्ता के लिए तो भावक की ज़रूरत है। भावक खत्म हो गया है, उसके बाद भाव रहा ही नहीं न उसमें?


  प्रश्नकर्ता : ‘भाव करना’ यह व्यवहार में कहने के लिए है?


  दादाश्री : वह तो व्यवहार में कहने के लिए है। भाव-भावकर्म तो, अगर भावक है तो भावकर्म होगा। वह भावक नहीं बचा यहाँ पर! सिर्फ ‘भाव’ शब्द बोलते हैं लेकिन कोई कहे कि, ‘मुझे बैंगन अच्छे लगते हैं,’ उससे क्या भावकर्म हो गया?


  भाव यानी बीज कहलाता है और भावना यानी फल कहलाता है। अर्थात् यह जगत् भावकर्म से खड़ा है। हम से अगर कोई चीज़ नहीं हो पाए तो भी ऐसा भाव तो रखना ही चाहिए। अपने यहाँ वह भाव ही खत्म कर दिया है। बाहर के लोगों को भावकर्म करना चाहिए, अर्थात् शक्ति माँगनी चाहिए। जिसे जो शक्ति चाहिए वह दादा भगवान से माँगनी चाहिए।


  अपने यहाँ पर भावना डिस्चार्ज रूपी


  प्रश्नकर्ता : बाहर जो जगत् के लोगों को अगर यह शक्ति माँगनी चाहिए, तो फिर अपने


  (पृ. २०)


  महात्मा जो शक्ति माँगते हैं, भावना करते हैं, वह किस में आता है?


  दादाश्री : महात्मा माँगते हैं, वह डिस्चार्ज में है। क्योंकि दो प्रकार की भावनाएँ हैं; चार्ज और डिस्चार्ज। जगत् के व्यवहार के लोगों में भी भावना है और अपने यहाँ भी भावना है। लेकिन अपना डिस्चार्ज रूप में है और उनका डिस्चार्ज एवं चार्ज दोनों हैं, लेकिन शक्ति माँगने में क्या नुकसान है?


  प्रश्नकर्ता : बाहर के लोग नौ कलमों द्वारा शक्तियाँ माँगे तो उसे भाव कहते हैं, तो अगर महात्मा शक्ति माँगे तो उसे भाव नहीं कहा जाएगा?


  दादाश्री : बाहर के लोगों के लिए भाव कहलाता है और अपने महात्माओं के लिए भावना। मन-वचन-काया की एकता से जो बोलते हैं वह भावना है। जबकि उनमें भाव कहलाते हैं, वह चार्ज कहलाता है और यह डिस्चार्ज कहलाता है, भाव नहीं कहलाता।


  भावना, वह एक प्रकार का निश्चय


  बाहर के लोगों के लिए भावकर्म कहते हैं और यहाँ भावकर्म नहीं कहते। यह एक प्रकार का निश्चय कहलाता है। अगर आप निश्चय करोगे कि यहाँ से नडियाद जाना है, तो जा सकते हैं न?


  प्रश्नकर्ता : हाँ। ठीक है।


  दादाश्री : दो-चार दिनों तक निश्चय करो कि अब मुझे नडियाद जाना है...


  प्रश्नकर्ता : तो हो जाता है।


  दादाश्री : (अर्थात् यह) भावना करनी है, इसका निश्चय करना है। भाव शब्द तो एक भाव तय करने के लिए वह शब्द बोलते हैं।


  जैसे कि हमें अगर अमरीका जाना हो तो निश्चय करेंगे तभी जा पाएँगे, वर्ना नहीं जा सकते। किसी भी चीज़ में ढील रखेंगे तो फिर दोनों तरफ के विचार आएँगे।


  प्रश्नकर्ता : अर्थात् यहाँ भावना यानी निश्चय है?


  दादाश्री : निश्चय यानी विज़ा बनवा लेना चाहिए, तभी यहाँ आ सकेंगे न!


  प्रश्नकर्ता : तो महात्माओं को नौ कलमों के अनुसार सिर्फ भावना ही करनी है न? महात्माओं को भी नौ कलमों के अनुसार निश्चय तो करना ही है न?


  दादाश्री : हाँ, बोलने से निश्चय अपने आप हो ही जाता है, लेकिन इनका (महात्मा) निश्चय डिस्चार्ज में है जबकि जिसने ज्ञान नहीं लिया है वह चार्जवाला कर्म बाँधता है, पुण्य कर्म बाँधता है। ऊपर से उस पुण्य कर्म का फल भी मिलता है और नौ कलमें रूपक में आती हैं। दोनों साथ में आते हैं। महात्मा इससे पुण्य कर्म नहीं बाँधते।


  निश्चय से प्राप्त होता है परिणाम


  प्रश्नकर्ता : नौ कलमें बोलने से अगर पुण्य न बंधता तो फिर उसका फायदा क्या?


  दादाश्री : निश्चय बढ़ता है, जिस गाँव जाने का निश्चय हो, उस गाँव तक पहुँच जाता है। यहाँ से हमें सही रोड मिल गई है, उस रोड पर हम चल रहे हैं। और ‘यूरीन करने जाना है,’ ऐसा विचार आता है, लेकिन फिर कुछ करता नहीं हैं। फिर से निश्चय करता है कि अब यूरीन आए तो तुरंत ही वहाँ जाना है, तो आप जा सकोगे। निश्चय नहीं करोगे तो डगमगा जाओगे। हर एक काम में निश्चय की ज़रूरत है। यह डिस्चार्ज निश्चय यानी अहंकार का निश्चय नहीं, कर्ताभाव से नहीं। जैसे रास्ते पर जा रहे हों और (विचार आए) इस बार यूरीन करना ही है, ऐसा निश्चय करोगे तो फिर यूरिनल आए तो हो जाएगा।


  (पृ. २१)


  इसी तरह आपको कभी ऐसा विचार आ जाता है न कि भाई, अगर दो-चार दिन सत्संग में नहीं जाएँगे तो क्या हर्ज है? लेकिन वापस अंदर निश्चय करोगे तो यहाँ आ सकोगे, वर्ना ढीला पड़ जाएगा।


  प्रश्नकर्ता : यानी ठेठ तक निश्चय की ज़रूरत है।


  दादाश्री : सभी चीज़ों में निश्चय की ही ज़रूरत है। अगर कहीं डूबनेवाली जगह हो, तो हमें उसे सिखाना नहीं पड़ता कि ‘निश्चय करना।’ ‘अंदर तय कर लेना कि अब मुझे डूबना नहीं है’ ऐसा सिखाना नहीं पड़ता, लेकिन इसमें सिखाना पड़ता है। वहाँ सिखाना पड़ता है?


  प्रश्नकर्ता : नहीं, बिल्कुल भी नहीं। वहाँ ज़्यादा जागृत रहता है।


  दादाश्री : छोटा बच्चा हो तो भी नहीं सिखाना पड़ता। हाथ-पैर मारकर भी डूबने से बच जाता है!


  प्रश्नकर्ता : उसके लिए भी प्रयत्न करता है।


  दादाश्री : वह उसका निश्चय है। वह जो निश्चय है, वह निश्चय इसमें नहीं रह पाता। हल्के कर्म का उदय हो तब निश्चय चला जाता है और जहाँ भारी कर्म आए वहाँ निश्चय वापस आ जाता है। क्या ऐसा नहीं लगता आपको?


  प्रश्नकर्ता : हाँ दादा, ठीक बात है। और इसीलिए व्यवहार में भी देखा है कि जब बहुत प्रतिकूलता आती है न, तब इंसान के अंदर से सारी शक्तियाँ बाहर आती हैं।


  दादाश्री : आती हैं। सभी शक्तियाँ हैं ही।


  प्रश्नकर्ता : हाँ। अगर उसे कोई चैलेन्ज करनेवाला मिल जाए तो अंदर से निकलती हैं और अगर नरम-नरम (ढीला-ढीला, अनुकूलता) हो तो फिर ठंडी पड़ जाती हैं।


  दादाश्री : ठंडी पड़ेंगी। यानी यह समझने जैसा है। अन्य दिनों में पढ़ता न हो लेकिन अगर उसे लगे कि परीक्षा में पास नहीं हो पाऊँगा, तो फिर आधी रात को उठकर पढऩे लगता है, हमें उठाना नहीं पड़ता। फिर निश्चय करता है, कि ‘कैसे भी करके सुबह जल्दी उठना ही है।’ यानी इन सभी में निश्चय चाहिए। निश्चय में ढीले पड़ जाते हैं, उसकी सब मुसीबत है। निश्चय में ढीले पड़ते हैं न?


  नौ कलमें डिस्चार्ज का चार्ज


  प्रश्नकर्ता : इन नौ कलमों में जो सारी शक्तियाँ माँगते हैं, उनकी अनुभूति कैसे होगी?


  दादाश्री : बोलते रहना है। और क्या अनुभूति करनी है? माँगते रहें न, तो शक्ति प्रकट होकर अपने आप वैसा हो जाएगा, व्यवहार में। यह करने की चीज़ नहीं है कि आप उसे लेकर बैठ जाओ, क्योंकि करना डिस्चार्ज है और यह चार्ज है।


  प्रश्नकर्ता : शक्ति माँगना चार्ज है?


  दादाश्री : शक्ति माँगना चार्ज है। अपने यहाँ शक्ति माँगना चार्ज, यानी डिस्चार्ज का चार्ज है अर्थात् डिस्चार्ज का चार्ज करें, तो थोड़े समय में फिर डिस्चार्ज शुरू हो जाता है।


  प्रश्नकर्ता : डिस्चार्ज का चार्ज? यह समझ में नहीं आया।


  दादाश्री : यह पूरा डिस्चार्ज है। उसमें अगर खाएँ तो ही भूख मिटती है?


  प्रश्नकर्ता : हाँ।


  दादाश्री : भोजन करना डिस्चार्ज है लेकिन खाते हैं वह डिस्चार्ज का चार्ज है और संडास जाते हैं वह डिस्चार्ज का डिस्चार्ज है।


  प्रश्नकर्ता : दादा, भूख लगती है, वह डिस्चार्ज है या खाते हैं, वह डिस्चार्ज है?


  (पृ. २२)


  दादाश्री : भूख लगती है, वह डिस्चार्ज है। फिर जब खाते हैं तो उसे चार्ज कहते हैं और फिर संडास जाते हैं वह डिस्चार्ज है। यानी यह डिस्चार्ज का डिस्चार्ज है, अर्थात् आपके हाथ में सत्ता नहीं है। लेकिन ऐसा करेंगे (बोलेंगे) तो थोड़े समय बाद वैसा शुरू हो जाएगा। हम तो ऐसा बोलते ही रहते हैं।


  ये भावनाएँ करके, निकाल लो काम


  प्रश्नकर्ता : दादा, अब पता चला दादा कि इसका हमें अनुभव या अनुभूति कैसे होगी!


  दादाश्री : फिर वही अनुभूति होती रहेगी न। फिर जब अपने आप डिस्चार्ज होने लगता है, उस समय पता चल जाता है कि अंदर कुछ आने लगा है। कुछ-कुछ उसी रूप होता जाता है।


  प्रश्नकर्ता : जागृति बढ़े तो उसे अनुभूति कहते हैं?


  दादाश्री : हाँ। जागृति बढ़ती है, सबकुछ बढ़ता है और फिर अनुभव में आता जाता है।


  प्रश्नकर्ता : हमें ‘निश्चय करना है,’ ऐसा कहते हैं।


  दादाश्री : नहीं करेंगे तो उसका फल कम मिलेगा। उसे फल मिले इसीलिए कहते हैं कि, भाई, अमरीका आया है तो ‘इतना-इतना कर लेना न।’ नहीं करेगा तो फिर से करना पड़ेगा। यह तो अपनी ग़रज़ से करना है न!


  प्रश्नकर्ता : यह सब तो ठीक है। करना ही चाहिए लेकिन आपने...


  दादाश्री : नहीं होगा तो फिर से करना पड़ेगा क्या?


  प्रश्नकर्ता : करना तो पड़ेगा ही।


  दादाश्री : हं, और कोई चारा नहीं है।


  प्रश्नकर्ता : ठीक है, सच्ची भावना से शक्ति माँगनी है।


  दादाश्री : यह बहुत उच्च चीज़ है। जब तक समझ में नहीं आएगा, तब तक यह सब यों ही है। तिलपट्टी जैसा लगता है। लोगों ने तिलपट्टी खाई है न?


  कितनी अधिक कीमत है इन नौ कलमों की!


  ये नौ कलमें अगर सब लोग पढ़ेंगे न, तो बहुत कल्याणकारी हैं। नौ कलमें, इतनी कलमें पढ़ेंगे न, इतना करें तो बहुत हो गया। फिर अगर मेरे से ज्ञान लेने नहीं आएँगे तो भी चलेगा। सिर्फ इसी का पुरुषार्थ करेंगे तो, पूरा मोक्ष मार्ग खुल जाएगा।


  प्रश्नकर्ता : दादा, नौ में से अगर एक को भी पकड़ें न तो उसके पीछे अन्य आठ बरतती ही हैं।


  दादाश्री : नहीं, सभी पकड़नी पड़ेंगी। क्योंकि अंदर बुद्धि है न, बुद्धि दखल करती है इसीलिए सभी पकड़नी पड़ेंगी। सब आ जानी चाहिए। हाँ, इन नौ कलमों में सारी चीज़ें समा जाती हैं, कोई चीज़ बाकी नहीं रहती।


  इन्हें बोलने से टूटे विरोधी भाव


  ये नौ कलमें बोलते हो या नहीं बोलते?


  प्रश्नकर्ता : बोलने के बजाय अगर उनका मनन करें, तो ज़्यादा अच्छा है न?


  दादाश्री : और क्या मनन करना है? इन्हें अगर भावनापूर्वक बोलेंगे न तो बहुत हो गया। इनका मनन करने की ज़रूरत नहीं है। मनन करने बैठे कि आत्मा हूँ, आत्मा हूँ वह करना है? आत्मा का करते रहना है या मनन का करने बैठना है? इन्हें तो बोलना है, हमें चंदूभाई से कहना है कि ‘बोलना’। इससे विरोधी भाव टूट जाएँगे। बोलने से अभिप्राय बदल गया।


  (पृ. २३)


  ये बोलने से करार मुक्त हो जाएँगे


  अपना ये, ‘अक्रम विज्ञान’ है! पिछली आदतें पड़ी हुई हैं, इस वजह से लुब्ध हो जाता है, इसीलिए शक्ति माँगो फिर लुब्ध हो जाए ऐसा भोजन लेने में हर्ज नहीं है। लेकिन ऐसा बोलने से करार मुक्त हो जाते हैं। समरसी खुराक लेने की आपकी जो भावना हुई, वह आपका पुरुषार्थ और मैं शक्ति देता हूँ तो उससे पुरुषार्थ मज़बूत होता है। समरसी यानी सबकुछ एक्सेप्टेड (स्वीकार्य)। कम-ज़्यादा प्रमाण में लेकिन सब एक्सेप्टेड।


  प्रकृति यानी पहले जो भाव किए हुए हैं, वे किस आधार पर? कि अन्य जो भोजन खाया उस आधार पर भाव किए हैं। उस भाव को तूने तेरह से गुणा किया। अब उस भाव को खत्म कर देना हो तो तेरह से भाग लगाने से तो खत्म हो जाएगा। और नए सिरे से भाव उत्पन्न नहीं होने दें तो वह डिपार्टमेन्ट बंद हो गया। नई इच्छाएँ नहीं रहीं इसीलिए बहीखाता बंद हो जाएगा। बहीखाते को सील कर देना चाहिए।


  कलमों से लग सकता है गुणाँक में भाग


  ये गुणा-भागा क्यों सिखाए जाते हैं? कि अगर गुणा की रकम बहुत बढ़ जाए तो उसी रकम से भाग लगा देना तब शेष कुछ नहीं बचेगा। अगर गुणा की रकम बढ़ जाए और उसका बोझ लगने लगे तो उसमें उतनी ही रकम से भाग लगाओगे तो बोझ कम हो जाएगा। और जोड़-बाकी तो नैचुरल है। उसमें किसी का कुछ नहीं चल सकता। इस जगत् में जो कुछ भी हो रहा है, उसमें नुकसान हो रहा हो या फायदा, वह नेचर के हाथ में है और गुणा-भागा को लादकर घूमता रहता है।


  प्रश्नकर्ता : हमारी जो प्रकृति है, उसे यदि गुणा करेंगे तो वह बढ़ जाएगी। उसमें भाग लगाना चाहिए। प्रकृति का प्रकृति से भाग लगाना चाहिए, इसे ज़रा समझाइए।


  दादाश्री : इसलिए ये कलमें बार-बार बोलने से भाग होता रहेगा और कम होता जाएगा। ये कलमें नहीं बोलेंगे तो (प्रकृति रूपी) पौधा अपने आप पनपता रहेगा। इसे बार-बार बोलने से कम हो जाएगा। इसे बोलते रहने से प्रकृति का जो गुणा हो गया है, वह टूट जाएगा और आत्मा का गुणा (बढ़ौतरी) होगा और प्रकृति में भाग लगेगा। इसलिए आत्मा की पुष्टि होगी। फुरसत मिलते ही ये नौ कलमें रात-दिन बोलते रहना! अगर समय मिले तो। हम तो सभी दवाइयाँ दे देते हैं, सबकुछ समझा देते हैं, फिर आपको जो करना हो सो करना...


  अमूल्य पूँजी समर्पित की जग कल्याण के लिए


  प्रश्नकर्ता : ये सारी विधियाँ और नौ कलमें बहुत असरवाली हैं!


  दादाश्री : ये तो हमारा ही आपको दिया है। लोगों ने पूछा कि आप क्या करते हैं? इसीलिए बता दिया, फुरसत मिलते ही उसे और क्या करना है?


  इस काल के हिसाब से लोगों में इतनी शक्ति नहीं है। जितनी शक्ति है उतना ही दिया है। ये नौ कलमें हम आजीवन पालन करते आए हैं, उसकी यह पूँजी है। अर्थात् यह हमारा रोज़मर्रा का माल है जो बता दिया है, अंतत: लोगों का कल्याण हो इसलिए। कई सालों से, चालीस-चालीस सालों से निरंतर ये नौ कलमें प्रतिदिन हमारे भीतर चलती ही रहती हैं। वही मैंने लोगों के लिए दिया हैं।


  प्रश्नकर्ता : यह सब पढ़ा तब मालूम हुआ, यह तो ज़बरदस्त बात है। छोटा आदमी भी अगर समझ जाए तो उसकी सारी ज़िंदगी सुखमय जाए।


  दादाश्री : हाँ, बाकी समझने जैसी बात ही आज तक उसे नहीं मिली। यह पहली बार स्पष्ट समझने जैसी बात मिल रही है। अब यह प्राप्त हो जाए तो निबेड़ा आ जाएगा।


  (पृ. २४)


  प्रश्नकर्ता : जो उल्टा व्यवहार हो जाता है उसका कारण बदल ने के लिए यह सब से बड़ा उपाय है।


  दादाश्री : बड़ा पुरुषार्थ, ज़बरदस्त। इसीलिए यह सब से बड़ी चीज़ हमने बता दी, लेकिन अब लोगों को समझ में आना चाहिए न! इसीलिए फिर हमने अनिवार्य कर दिया कि इतना तो आपको करना ही है। भले ही समझ में न आए लेकिन पी जा न, कहते हैं। अपने आप शरीर अच्छा रहेगा। भले ही खाँसी हो गई लेकिन तेरा शरीर तो अच्छा रहेगा ही।


  प्रश्नकर्ता : अंदर के सारे रोग खत्म हो जाते हैं, संसार रोग खत्म हो जाते हैं।


  दादाश्री : खत्म हो जाते हैं।


  पूरे संसार के सार के रूप में लिखा है। यह सब ऐसा है कि मैंने बच्चे के हाथ में रत्न दे दिया है। अगर किसी समझदार के हाथ में गया होता तो उछलने लगता... उछलते-उछलते पढ़ता कि मेरे धन्यभाग्य!


  ये नौ कलमें क्या हैं। ये शास्त्रों की नहीं हैं। हम जिनका पालन करते हैं बल्कि हमेशा के लिए हमारे अमल में ही हैं, वही आपको करने के लिए दे रहे हैं, शक्ति माँगने के लिए। इसके अनुसार हमारा वर्तन होता है। हाँ, ये नौ कलमों, पहले निरंतर हम इनमें रहे हैं, उसके बाद मुझे ज्ञान हुआ। बाद में अपने महात्माओं ने कहा कि ‘आपका कुछ दीजिए न!’ तब मैंने कहा, ‘मैं इसमें रहता था, तभी तो मुझमें यह ज्ञान प्रकट हुआ है,’ इसीलिए फिर यह बात निकली है।


  जगत् के कल्याण के लिए यह नई फाउन्डेशन


  सभी को ये पुस्तकें पढ़वानी हैं। और नौ कलमें सिखानी चाहिए। सभी धर्मवाले कहेंगे ‘नौ कलमें सिखाइए।’ सभी धर्मवाले कहेंगे कि ‘बिल्कुल सही बात है।’


  इन पुस्तकों को पढ़कर फिर वे लोग अपने आप हज़ार-हज़ार पुस्तकें छपवाकर बाँट देंगे। इसीलिए ये तो पुस्तकें बहुत छपवाते रहे हैं। लगभग दो-चार-पाँच हज़ार छप चुकी हैं और आगे भी छपती रहेंगी। लोगों को देते ही रहते हैं। पढऩे जैसी है न?


  प्रश्नकर्ता : हाँ, है।


  दादाश्री : अर्थात् यह सब जो है, फिर से कन्स्ट्रक्शन करना है। सारी दीवारें, फाउन्डेशन निकालकर वापस कन्स्ट्रक्शन करने के लिए ही यह सब मटीरियल आ रहे हैं। इँटें, चूना और रेत डाली हैं, उन्हें निकालकर आर.सी.सी के नए फाउन्डेशन बनेंगे।


  - जय सच्चिदानंदजय सच्चिदानंद

